
reglubrot

Fyrisøgn.
Ein dagin í heyst, tá ið gott veður var, fóru menninir á fjall í klipping; og øll vit børn sluppu við.
Vit gingu so langt yvir um nípuna, at hiðani ber ikki til at síggja, hvar vit vóru. Haðani sóu vit tveir trolarar. Teir vóru so langt burtur, at eg helt tað vera tveir bátar; men tá  sá  eg,  at  roykur  kom frá teimum.  So var einki at ivast í, at tað vóru ikki bátar.
Vit høvdu tað heilt stuttligt; men vit máttu renna nógv; tí næstan hvørja løtu var onkur ær, sum vildi sleppa sær burtur úr gonguni; so hvør maður hevði nokk at gera.
Ikki fyrr enn vit vóru komin á rætt, kundu vit seta okkum niður at hvíla.

